
 

WITS E FETOLELA MOFUTA WA THUTO HO ISA HO TSHEBEDISO YA 

INTHANETE HO TLOHA KA LA 20 APRIL 2020 

 

Dumelang Basebetsi mmoho le Baithuti ba ratehang 

Re phela nakong tse sokang dibonwa tse nang le ditlamorao tse kgolo ho batho le ho rona re le 

setjhaba sa Wits. Re a tseba hore ha re ka tshwarisanang re ka kgona ho hlola sewa sena sa 

Covid-19, le hore ha re ke ra sebedisa mokgwa wa ho qhelelana setjhabeng, ra etsa diteko tsa 

lefu lena le ho ikarohantsha le batho ha re kula, re ka kgona ho nyenyefatsa palo ya tshwaetso 

ena mme qetellong ra e hlola. Empa seo re sa se tsebeng hantle ke hore na sena se tla nka nako 

e kae le mofuta o nepahetseng wa disebediswa tse tla hlokwa. 

Mathata a o re shebang le ona re le mmoho 

Jwaloka setjhaba sa Wits, re setse re shebane le bothata ba ho nka kgetho dipakeng tsa ho -

emela sewa sena se fete (mme re ka lahlehelwa ke selemo sa thuto sa 2020) kapa ra fetohela 

ho thuto e potlakileng ya ho sebedisa theknoloji ho ruta le ho ithuta inthaneteng haufi le merero 

e meng ya maemo a tshohanyetso le e tswelang pele. Ka morao ho dipuisano le mekgatlo e 

fapaneng, re dumellane ka ho nka qeto ya bobedi. 

Re lemoha boikitlaetso bo boholo bo bontshitsweng ke barutehi le ditsebi tsa tshebetso le ba 

botsamaisi dibekeng tse sa tswa feta, ba sebeditse ka thatha  ba lokisetsa fetolelo ya dithuto ho 

isa inthaneteng, mme ba ithutha ho fetolela mokgwa wa ho rutisa ho tloha ho oo ba o 

tlwaetseng, mme ba na le kutlwisiso e betere ya ditsamaiso tsa rona tse ntjha tsa taolo ya ho 

ithuta. 

Le ha ho le jwalo, re lemoha matshwenyeho le ho hloka botsitso ho mokgwa ona wa ho ithuta 

ho tswa ho barutisi le baithuti. Lefatshe jwalo ka ha re le tseba le a fetoha, mme ho tla hlokahala 



sebete ho rona kaofela, boikemisetso le boitlamo ba ho lwantsha ditlamorao tsa sewa sena le 

ho tlwaela mekgwa e metjha ya ho ruta le ho ithuta. 

Re a lemoha hore maemo a ho sebetsa tlasa mekgwa ena e metjha ya dithuto ha e lekane le ha 

batho ba bangata naheng le setjhabeng sa rona ba na le  menyetla e mengata, ditlamorao tsa 

sewa sena dikgantshitse le ho ntlafatsa ho se lekane ho teng setjhabeng sa rona - le ba 

futsanehileng, ba qheletsweng ka thoko, ba kotsing le ba senang disebediswa tse lekaneng tse 

hlophisehileng ke bona ba utlwang ditlamorao tsa sewa sena ka ho fitisisa. Re a utlwisisa hore 

moralo wa rona wa boithuto bo hole le boithuto bo potlakileng o tlameha ho ela hloko dibaka 

tse fapaneng tsa ho ithuta tsa barutwana ba rona le phihlello ya bona ho disebediswa tsa ho 

ithuta, disebediswa tse nepahetseng le datha. 

Katleho ya rona e itshetleha hodima tsela eo re arabelang ka yona re le setjhaba - ditho tsa 

Sehlopha se phahameng sa Tsamaiso e Phahameng (Senior Executive Team) ditlameha ho nka 

qeto ka potlako ho netefatsa ho re merero le disebediswa diloketse mokgwa ona o motjha o 

potlakileng wa ho rutisa le ho ithuta ka inthanete. 

DiDean tsa rona, dihlooho tsa dikolo, barutehi le ditsebi tsa botsamaisi ba bontshitse hore ba 

kgona ho ikamahanya le maemo a feto-fetohang a tikoloho mme jwale ba fetelletse ka nqela 

ho mosebetsi wa bona ho netefatsa katleho ya baithuti. Baithuti ba rona ba tla tlamehaho etsa 

boiteko bo makatsang ba ho inkela boikarabelo mme ba nke mehato e fetelletseng ho 

ikamahanya le maemo a thuto e hole ya inthanete ka tshehetso e hlokahalang e tswang ho 

difakhalthi, haholoholo dikgweding tse mmalwa tse tlang. Re amohela bohlokwa ba hore 

Yunivesithi e fane ka tshehetso empa ho bohlokwa hape hore baithuti ba rona ba ntlafatse 

boikarabelo ba bona ho hlola diphephetso tseo re tobanang le tsona kajeno. 

Wits e bula hape inthaneteng ho tloha ka la 20 April 2020 

Matsatsi a seng makae a tlang (15-19 April 2020) a tla sebediswa ho fetolela mokgwa wa ho 

rutisa ho isa inthaneteng le Univesithi e bula semmuso bakeng sa kotara ya bobedi ka la 20 

April 2020. Almanac e ntlafaditswe empa e itshetleha ho latela hore na boemo ba tlokotsi ena 

bo tla ba jwang dikgweding tse tlang. Ho hlakisa, Yunivesithi ha e fetole mokgwa wa ho rutisa 

ho isa inthaneteng saruri, ebile ha re fetohe setsi sa ho rutisa ka mangolo a poswang. Re theha 

lenaneo la tshohanyetso la boithuto bo hole e le mohato o tla re thusa ho fokotsa nako e 

lahlehileng morerong oa thuto. 



Re hlakile hore lenaneo la boithuto bo hole la tshohanyetso le ke la sebetsa e le tharollo e 

felletseng ya mathata a rona a hajwale. Ho na le dithuto kapa didescipline tse itseng tse 

sebetsang ka ho lekola bakudi, tsa laboratori, tse thehilweng studio kapa tse kenyelletsang 

mekgwa ya boqapi e ke keng ya etswa inthaneteng. Maemong ana, re tla tlameha ho hlahloba 

ditekanyetso tse matla tse bitswang ( high intensity immersion classes) ha tsohle dikgutlela 

boemong mme dithuto e le tsa ka phapusing, re lekola selemo sa thuto ho dumella mohopolo 

hore ho rutwe theory pele inthaneteng mme e latelwe ke dikarolo tsa dipractical le tsa laboratori 

hamorao selemong, mme mohlomong ho lekolwe hape almanac. 

Phihlello ya didevice, datha le disebediswa tsa ho ithuta 

Patlisiso tse ngata setheong ka bophara di hlahisitse hore dipakeng tsa 10% le 15% tsa baithuti 

ha ba na disebediswa tsa khomphutha tse nepahetseng, phihlello e lekaneng ya datha kapa 

tikoloho e loketseng ho ithuta. Ho fihlela sena, re beha mehato e latelang ho netefatsa hore 

baithuti ba rona ba bangata ba kgona ho ithuta ba le hole ka inthanete: 

Wits e thehile Mobile Computing Bank (MCB) e tla nolofalletsa baithuti ba tshwanelehang ba 

se nang disebediswa tse loketseng tsa ho ithuta ho kadima disebediswa ho tswa ho MCB. 

Disebediswa tsa motheo tsa dikhomphutha di loketse merero ya thuto mme di tla kenyelletswa 

mananeo a thuto a hlokehang pele di ka iswa ho baithuti ba dihlokang ka Ofisi ya Poso ya 

Afrika Borwa. Ditshenyehelo tsa disebediswa di tla kenyelletswa ho diaccount tsa ditefiso tsa 

baithuti mme di tla kgutlisetswa morao haeba dikhomphutha di kgutliswa di le boemong bo 

hantle qetellong ya selemo sa thuto sa 2020. Baithuti ba hlokang haholo ba tla etellwa pele ha 

disebediswa di abelwa. 

Yunivesithi e entse tumellwano le dikhampani tsa mehala ya puisano: Telkom, MTN, 

Vodacom le Cell C ho re di se lefisi ho ya dibakeng tsa pokello ya dibuka/laeborari le dibaka 

tsa taolo ya ho ithuta ho tloha ka la 15 April 2020. Lenane le felletseng la dibaka tse sa 

lefellweng le fumaneha ka sehokela sena: 

 https://www.wits.ac.za/mywits/zero-rated-data-to-students-and-applicants/ 

Re sebetsa le mokgatlo wa Diyunivesithi e leng Universities of South Africa ho fihlela 

tumellwano le bafani ba ditshebeletso tsa mehala ho netefatsa hore dihlahiswa tse ding le 

diwebsaete tse kang Microsoft Teams, Zoom le dibaka tse ding tsa ho ithuta di seke tsa lefellwa 

kapa tefo e buseletswe Univesithing. Diwebsaete tsena di kanna tsa tlameha ho fihlellwa ka 

/mywits/zero-rated-data-to-students-and-applicants/


Wits VPN. Dipuisano di ntse di tswella pele mme re tla tsebisa Yunivesithi ka ditaba tsena 

matsatsing a tlang. 

Maemong moo baithuti ba se nang disebediswa (devices) kapa datha, tsela tse ding di ntse di 

hlahlojwa, ho kenyelletsa le monyetla wa ho sebedisa Ofisi ea Poso ea Afrika Boroa (South 

African Post Office) ho tsamaisa thepa e thehiloeng pampiring ho baithuti ba rona. Tshehetso 

e eketsehileng e tla fumaneha bakeng sa baithuti ha ho qalwa ho rutellwa ka puisano ka 

phapusing, mme haholo-holo bakeng sa baithuti ba tla beng ba bile le bothata ba ho fetohela 

ho ithuteng inthaneteng. Ho kanna ha hlokahala hore dithuto moo barutisi le baithuti ba 

kopanang ka phapusing di atiswe nakong ya matsatsi a phomolo a September le December 

mme dithutong tse ding ho tla tlameha ho atoloswe lenaneo la thuto ho isa ho 2021. 

Baithuti ba nang le dipotso tse amanang le lenaneo la thuto ba lokela ho ikopanya le dikolo tsa 

bona. Baithuti ba se nang phihlello ya disebediswa tsa elektroniki ebile ba sa kgone ho di 

fumana kae kapa kae, ba lokela ho ikopanya le baemeli ba latelang ba Mokgatlo: 

Commerce, Law and Management: Tshepiso.Maleswena@wits.ac.za 

Engineering and the Built Environment: FacultyRegistrar.EBE@wits.ac.za 

Health Sciences: Henda.VanDerWalt@wits.ac.za or Morne.Greyling@wits.ac.za 

Humanities: help.humanities@wits.ac.za 

Science: SSSC.Science@wits.ac.za 

Patlisiso ya mangolo a phahameng (Postgraduate research) 

Joalo ka phatlalatso e rometsweng ho baithuthi ba mangolo a phahameng ka la 6 April 2020, 

baithuti ba ithutelang degree tsa bona tsa Masters kapa PhD ba lokela ho ikopanya le 

baokamedi ba bona ho netefatsa hore dipatlisiso tsa bona di ntse di tswela pele. lenane la 

diwebsaiti tsa laeborari tse sa lefelweng di se di arolelanwe le baithuti bohle. Maemong ao ho 

ona ho hlokahalang mosebetsi o thehilweng ho bakudi, o thehilweng studio kapa laboratoring, 

ditaba tsena di lokelwa ho buisanwa le mookamedi wa moithuti, Hlooho ya Sekolo le / kapa 

Dean wa fakhalthi e amehang. 

Sephetho 

Dibeke tse mmalwa tse latelang di tla ba boima ho rona re le naha le setjhaba sa Wits. Ha re na 

boikgethelo haese ho ema re tiiye ho re tle re hlole sera sena se sa bonahaleng sa rona kaofela. 

Re tlameha ho ntlafatsa disebediswa tsa rona ho fihlela sepheo se le seng se tshwanang - ho 

bona baithuti ba rona ba atleha mme ba phethela selemo sa thuto, leha ho na le ho se lekane ho 

atileng setjhabeng sa rona. Ka ho etsa jwalo, re tla ntshetsa pele ditsebo tse phahameng tsa ho 

aha naha ya rona hape re hlahise ba ahi-mathata le bararolli-mathata ba hlokahalang ho 

sebetsana le mathata a tebileng a tobaneng le sechaba sa rona. 

Re tla tswa tlokotsing ena – re le matla ebile re na le mamello e makatsang. Phephetso ena e 

thata e tla hloka dikarabo tse ngata tse ho tswa ho rona bohle. A re sebediseng nako ena ho 

fumanana le ho sebetsa mmoho ho fihlela sepheo se le seng bakeng sa barutwana ba rona, 

basebetsi ba rona le botho ba rona bo ka botlalo. 

Dulang le phetse hantle mme le bolokehile. 

SEHLOPHA SE PHAHAMENG SA DITSAMAISO 

14 APRIL 2020 


